
	1. Նախագահի աշխատակազմ

	15.07.2022

	
	թիվ ԱՂ-720-2022

	Ի պատասխան սույն թվականի հուլիսի 12-ի Ձեր ՄՆ/ԺՍ-1-3/18253-2022 գրության հայտնում ենք, որ «Նվազագույն ամսական աշխատավարձի մասին» օրենքում փոփոխություններ և լրացում կատարելու մասին» օրենքի նախագծի վերաբերյալ առաջարկություններ և դիտողություններ չունենք:
	

	2. Արտաքին գործերի նախարարություն

	15.07.2022

	
	թիվ 1111/31215-22

	Հայտնում ենք, որ ներկայացված ««Նվազագույն ամսական աշխատավարձի մասին» օրենքում փոփոխություններ և լրացում կատարելու մասին» ՀՀ օրենքի նախագծի վերաբերյալ դիտողություններ և առաջարկություններ չկան:
	


	3. Առողջապահության նախարարություն

	19.07.2022

	
	թիվ ԱԱ/06.2/17391-2022


	Ի պատասխան Ձեր` 2022 թվականի հուլիսի 14-ի թիվ ՄՆ/ԺԱ-1-3/18253-2022 գրության ՀՀ կառավարության 18.11.2021 N 1902-L որոշման N 1 հավելվածի 5-րդ կետի 5.1-ին ենթակետի, ինչպես նաև ՀՀ վարչապետի աշխատակազմի ղեկավարի 12.07.2022թ. N 02/08,3/22423-2022 հանձնարարականի կատարման շրջանակներում` կապված ««Նվազագույն ամսական աշխատավարձի մասին» օրենքում փոփոխություններ և լրացում կատարելու մասին» օրենքի նախագծի հետ, ՀՀ առողջապահության նախարարությունը առաջարկություններ և դիտողություններ չունի:  
	

	4. Ֆինանսների նախարարություն
	26.07.2022

	
	թիվ 01/8-3/13271-2022

	Ուսումնասիրելով Ձեր կողմից ս.թ. հուլիսի 13-ի N ՄՆ/ԺՍ-1-3/18253-2022 գրությամբ ներկայացված «Նվազագույն ամսական աշխատավարձի մասին» օրենքում փոփոխություններ և լրացում կատարելու մասին» օրենքի նախագիծը (այսուհետ՝ Նախագիծ) հայտնում ենք հետևյալը.
	

	Նախագծով առաջարկվում է 2023թ. հունվարի 1-ից նվազագույն ամսական աշխատավարձի չափը բարձրացնել՝ 68,000 ՀՀ դրամից դարձնելով 75,000 ՀՀ դրամ՝ հիմք ընդունելով Նախագծին կից ներկայացված հետազոտության 5 առանձին մեթոդներով գնահատված նվազագույն ամսական աշխատավարձի միջինացված արժեքը (Աղյուսակ 9):
	Ընդունվել է։
Հինգ առանձին մեթոդներով գնահատված  նվազագույն ամսական աշխատավարձի չափերը 2023 թվականի համար ստացվում էին 68000 ՀՀ դրամից մինչև 90692 ՀՀ դրամ, և այստեղ միջին արժեքի ընտրությունը հիմնավորված է, քանի որ առավելագույն արժեքը մեր գնահատմամբ կբերի պետական բյուջեի ծախսերի զգալի ավելացման, միաժամանակ կխախտվի նվազագույն ամսական աշխատավարձի աճի տեմպը, որը կկազմեր այս դեպքում 33,4%,  (նախորդ ավելացումը՝ 55,000-ից 6,8000 դրամ, որը ամենակտրուկ աճն էր, ունեցել է 23,6% աճ)։ Հաշվի առնելով այս հանգամանքը՝ ընդունվել է 5 մեթոդներով ստացված արժեքների միջին ցուցանիշը։

	Այս կապակցությամբ նշենք, որ ՀՀ աշխատանքի և սոցիալական հարցերի նախարարությունում տեղի ունեցած քննարկման ժամանակ մեր կողմից ներկայացված դիտարկումների արդյունքներով այդ հետազոտությունը բարելավվել է և դրանից հանվել են խնդրահարույց մեթոդները և ցուցանիշները: 

	Ընդունվել է։
Տեղի ունեցած քննարկման արդյունքում որոշվեց հանել միջազգային պրակտիկայում նվազագույն ամսական աշխատավարձի և ՀՆԱ-ի ու միջին ամսական անվանական աշխատավարձերի միջև կապը բնութագրող մեթոդը։ Ըստ այդ մեթոդի նվազագույն ամսական աշխատավարձի չափը ստացվում էր ավելի բարձր, ինչը կարող էր ստեղծել պետական բյուջեի ծախսային մասի համար լրացուցիչ բարդություններ։ Այս փոփոխությունն ընդունվել է և վերջնական հետազոտությունը՝ լրամշակվել։

	Այնուամենայնիվ, հետազոտության մեջ կիրառված աղյուսակ 9-ի 4-րդ մեթոդը, որով մյուս մեթոդների համեմատ ստացվում է նվազագույն աշխատավարձի չափի ամենաշեղված ցուցանիշը (շուրջ 90700 դրամ), խնդրահարույց ենթադրություններ է պարունակում: Մասնավորապես, այդ մեթոդի («Նվազագույն ամսական աշխատավարձի կանխատեսվող չափը՝ ըստ մեկ շնչի հաշվարկով ՆՍԶ-ի») հաշվարկների հիմքում ընկած «6. Նվազագույն ամսական աշխատավարձի, աղքատության գծի և նվազագույն սպառողական զամբյուղի չափերի և դրանց միջև փոխադարձ կապի գնահատում» բաժնում նախատեսվում է մեկ շնչի հաշվով նվազագույն սպառողական զամբյուղի և նվազագույն անվանական աշխատավարձի, ինչպես նաև մեկ շնչի հաշվով աղքատության գծի և նվազագույն անվանական աշխատավարձի հարաբերակցությունները 2022-2027թթ. ընթացքում յուրաքանչյուր տարի բարձրացնել 5 տոկոսային կետով, որի հիմնավորումները, սակայն, բացակայում են:
Այս կապակցությամբ հայտնում ենք, որ հետազոտության նախկին տարբերակում վերոնշյալ կշիռները կանխատեսվող ժամանակահատվածում պահվում էին հաստատուն։ Ուստի առաջարկում ենք ներկայացնել, թե ինչ հիմնավորմամբ են յուրաքանչյուր տարի բարձրացվել նշված հարաբերակցությունները և թե ինչու է որոշվել հենց տարեկան 5 տոկոսային կետով բարձրացնել դրանք։
Բացի այդ անհրաժեշտ է հստակեցնել, թե արդյոք ներկայացված հաշարկների հիմքում ընկած են 2023-2025թթ. ՄԺԾԾ հիմքում դրված անվանական ՀՆԱ-ի ցուցանիշները:

	Չի ընդունվել։
1) Վերջին տարիներին սպառողական գների աճի տեմպերը հաշվի առնելով բավականին աճել է նաև հաշվարկվող նվազագույն սպառողական զամբյուղի դրամական արտահայտությունը, և նվազագույն սպառման պահանջմունքը բավարարելու համար բնական է, որ պահանջվում է առավել բարձր նվազագույն ամսական աշխատավարձ, ուստի այս մեթոդով նվազագույն ամսական աշխատավարձի չափը ստացվել է ամենաբարձրը։ Անտեսել նշված արժեքը չի կարելի, չնայած միջինացման արդյունքում ստացել ենք նվազագույն պահանջմունքները բավարարելու համար պահանջվող նվազագույն ամսական աշխատավարձից մոտ 17% պակաս արժեք։ Այն մասով թե ինչու հիմք չենք ընդունել 90,692 ՀՀ դրամը, նշված է սույն կարծիքի առաջին դիտարկման մասով պատասխանում։ 
2) Հետազոտության նախորդ տարբերակում, որը քննարկվել էր ՀՀ ֆինանսների նախարարության ներկայացուցիչների հետ, իրոք նվազագույն սպառողական զամբյուղի հետ համադրման մեթոդով հաշվարկում ենթադրվում էր հաստատուն։ Այս առումով, կարծում ենք, որ նվազագույն ամսական աշխատավարձի և նվազագույն սպառողական զամբյուղի տոկոսային համամասնության հաստատուն պահելը կնշանակեր, որ երկրում չպետք է լինի սպառողական գների ինդեքսի աճ կամ այն շատ թույլ պետք է լինի, ինչի արդյունքում նվազագույն սպառողական զամբյուղը կավելանա շատ դանդաղ։ Սակայն իրական վիճակագրական տվյալները ցույց են տալիս, որ սպառողական գների ինդեքսը (ՍԳԻ) վերջին 5 տարիներին ունեցել է տարեկան միջինում 2,14% աճ։ Ուստի հետագա կանխատեսումներում, հաշվի առնելով, որ նախատեսվում էր ՀՆԱ-ի տարեկան 7 տոկոս աճ, ենթադրվել է նվազագույն սպառողական զամբյուղի տարեկան 5 տոկոս աճի (ՀՆԱ - ՍԳԻ) մոդելը։ Միաժամանակ պետք է նկատել, որ նվազագույն սպառողական զամբյուղի աճի դեպքում պետք է փոխվի նաև աղքատության գծի դրամական արտահայտությունը, որի համար սահմանվել է համամասնական աճ՝ նույնպես 5 տոկոսով։ Հասկանալի է, որ այս մոդելը միանշանակ չի կարելի համարել, քանի որ, օրինակ, եթե ՍԳԻ-ն աճի ավելի արագ, կունենանք նվազագույն ամսական աշխատավարձի ավելի մեծ չափով ավելացման անհրաժեշտություն և կանխատեսվող միջին ամսական աշխատավարձերն ավելի վատ կապահովեն բնակչության նվազագույն կարիքները։ Նշենք, որ այս փուլում կանխատեսման այլ մոդել ներկայացնելն անհնարին էր։ Միաժամանակ պետք է նկատել, որ կատարված մոդելային ենթադրությունը՝ 5 տոկոսի աճը, որևէ կերպ չի ազդում 2023 թվականի նվազագույն ամսական աշխատավարձի չափի վրա։ Այն ազդում է հաջորդ տարիների կանխատեսվող ցուցանիշների վրա։ 
Նշենք նաև, որ նվազագույն ամսական աշխատավարձի կանխատեսումը երկարաժամկետ հատվածում այնքան էլ նպատակահարմար չէ, քանի որ կարող է պարունակել սխալվելու մեծ հավանականություն։ 

	Միաժամանակ հայտնում ենք, որ նվազագույն ամսական աշխատավարձը 2023 թվականի հունվարի 1-ից 68,000 դրամից 75,000 դրամ բարձրացնելու պարագայում անհրաժեշտություն կառաջանա բարձրացնելու նաև բազային աշխատավարձը։ Այս կապակցությամբ հայտնում ենք, որ ՀՀ կառավարության 2022 թվականի հունիսի 30- N 1010-Ն որոշմամբ հաստատված՝ ՀՀ 2023-2025 թվականների պետական միջնաժամկետ ծախսերի ծրագրով նախատեսված ցուցանիշներում աշխատավարձի ֆոնդը հաշվարկվել է հետևյալ սցենարով՝ նվազագույն աշխատավարձի բարձրացմամբ (75,000.0 դրամ) պայմանավորված բարձրացվել է նաև բազային աշխատավարձի չափը (74,230.0 դրամ), որի արդյունքում 2023 թվականի համար Հանրային իշխանության մարմինների աշխատավարձի բարձրացմամբ պայմանավորված նախատեսվել է լրացուցիչ շուրջ 17.3 մլրդ դրամ: Նոր բազային աշխատավարձով վերահաշվարկվել են բոլորի աշխատավարձերը, սակայն պարգևատրման ֆոնդի հաշվարկի համար կիրառվել է տարբերակված մոտեցում: Այսպես, մինչև 250 հազար դրամ ստացողների աշխատավարձի ֆոնդի նկատմամբ պարգևատրման ֆոնդը հաշվարկվել է նախկին սկզբունքին համապատասխան՝ աշխատավարձի 30 տոկոսի չափով, իսկ 250 հազար դրամից ավելի ստացողների դեպքում աշխատավարձի ֆոնդի աճի չափով նվազեցվել է պարգևատրման ֆոնդը:
	Ընդունվել է։
Ինչ վերաբերում է նվազագույն ամսական աշխատավարձի հետ կապված նաև բազային աշխատավարձի չափը վերանայելուն, ապա, ինչպես նշված է սույն ամփոփաթերթում ՀՀ վարչապետի աշխատակազմի քաղաքացիական ծառայության գրասենյակի կողմից ներկայացված կարծիքում, գրասենյակը ՀՀ վարչապետի աշխատակազմ է ներկայացրել պետական պաշտոն և պետական ծառայության պաշտոն զբաղեցնող անձանց բազային աշխատավարձի չափի բարձրացման վերաբերյալ առաջարկություն:

	5. Բարձր տեխնոլոգիական արդյունաբերության նախարարություն
	28.07.2022

	
	թիվ 01/09.2/6067-2022

	Ի պատասխան Ձեր՝ 2022 թվականի հուլիսի 12-ի թիվ ՄՆ/ԺՍ-1-3/18253-2022 գրության, հայտնում ենք, որ ««Նվազագույն ամսական աշխատավարձի մասին» օրենքում փոփոխություններ և լրացում կատարելու մասին» օրենքի նախագծի վերաբերյալ ՀՀ բարձր տեխնոլոգիական արդյունաբերության նախարարությունն իր իրավասությունների շրջանակում առաջարկություններ և դիտողություններ չունի:
	

	6. Էկոնոմիկայի նախարարություն
	27.07.2022

	
	թիվ 01/11850-2022

	Էկոնոմիկայի նախարարությունը քննության առնելով ««Նվազագույն ամսական աշխատավարձի մասին» օրենքում փոփոխություններ և լրացում կատարելու մասին» օրենքի նախագիծը (այսուհետ՝ Նախագիծ), հայտնում է հետևյալը.
Նախագծի 2-րդ հոդվածով առաջարկվում է սահմանել գործավարձով կամ ժամավճարով վարձատրվող կամ ոչ լրիվ աշխատաժամանակի ռեժիմով աշխատողների համար ժամային տարիֆային դրույքի նվազագույն չափը։
Մինչդեռ՝ «Նվազագույն ամսական աշխատավարձի մասին» օրենքի (այսուհետ՝ Օրենք) 2-րդ հոդվածով կարգավորվում է միայն գործավարձով և ժամավճարով վարձատրվող աշխատակիցների համար ժամային տարիֆային դրույքի նվազագույն չափը։
Միաժամանակ, անհրաժեշտ է հստակեցնել Նախագծի 2-րդ հոդվածի 2-րդ մասի 2-րդ և 3-րդ ենթակետերում նշված 24-36 ժամյա աշխատանքային շաբաթի միջակայքում ընկնող աշխատաժամանակի տևողության ռեժիմի դեպքերը, և անհրաժեշտ է պարզել, թե քանի կրճատ աշխատաժամանակի տևողություն կարող է լինել այդ միջակայքում։
	Մասամբ է ընդունվել
Նախագծի 2-րդ հոդվածով առաջարկվող կարգավորման նպատակը նաև ոչ լրիվ աշխատաժամանակի ռեժիմով աշխատողների համար ժամային տարիֆային դրույքի նվազագույն չափ սահմանելն էր, սակայն, հաշվի առնելով շահագրգիռ մարմիններից ստացված կարծիքները հոդվածը խմբագրվել է։
Ինչ վերաբերում է Նախագծի 2-րդ հոդվածի 2-րդ մասի 2-րդ և 3-րդ ենթակետերում նշված 24-36 ժամյա աշխատանքային շաբաթի միջակայքում ընկնող աշխատաժամանակի տևողության ռեժիմի դեպքերին, ապա այս մասով տեղեկացնում ենք, որ կրճատ աշխատաժամանակի վերաբերյալ կարգավորումները սահմանված են ՀՀ աշխատանքային օրենսգրքի 140-րդ հոդվածով, որտեղ հստակ սահմանված են կրճատ աշխատաժամանակի տևողությունները՝ 4 ժամ, 6 ժամ, 12 ժամ, 24 ժամ և 36 ժամ։

	7. Արտակարգ իրավիճակների նախարարություն
	27.07.2022

	1. 
	Թիվ 01/01.1/5026-2022

	Արտակարգ իրավիճակների նախարարությունը «Նվազագույն ամսական աշխատավարձի մասին» օրենքում փոփոխություններ և լրացում կատարելու մասին» օրենքի նախագծի վերաբերյալ առաջարկություններ և առարկություններ չունի:
	

	8. Կրթության, գիտության, մշակույթի և սպորտի նախարարություն
	19.07.2022

	
	թիվ 33/17/17206-2022

	Հայտնում եմ, որ Հայաստանի Հանրապետության կրթության, գիտության, մշակույթի և սպորտի նախարարությունը ««Նվազագույն ամսական աշխատավարձի մասին» օրենքում փոփոխություններ և լրացում կատարելու մասին» օրենքի նախագծի վերաբերյալ դիտողություններ և առաջարկություններ չունի:
	

	9. Շրջակա միջավայրի նախարարություն
	22.07.2022

	
	թիվ 1/06.1.6/10754-2022

	Ի պատասխան Ձեր 2022 թվականի հուլիսի 13-ի ՄՆ/ԺՍ-1-3/18253 գրության հայտնում եմ, որ ««Նվազագույն ամսական աշխատավարձի մասին» օրենքում փոփոխություններ և լրացում կատարելու մասին» օրենքի նախագծի վերաբերյալ շրջակա միջավայրի նախարարությունն առաջարկություններ և դիտողություններ չունի։
	

	10. Պաշտպանության նախարարություն
	25.07.2022

	
	թիվ ՊՆ/01/3554-2022

	2022 թվականի հուլիսի 14-ի Ձեր N ՄՆ/ԺՍ-1-3/18253-2022 գրության առնչությամբ հայտնում եմ, որ ««Նվազագույն ամսական աշխատավարձի մասին» օրենքում փոփոխություններ և լրացում կատարելու մասին» ՀՀ օրենքի նախագծի վերաբերյալ դիտողություններ և առաջարկություններ չունենք:
	

	11. Տարածքային կառավարման և ենթակառուցվածքների նախարարություն
	20.07.2022

	12. 
	թիվ ԳՍ/23.3/18906-2022

	ՀՀ տարածքային կառավարման և ենթակառուցվածքների նախարարությունը քննարկել է «Նվազագույն ամսական աշխատավարձի մասին» օրենքում փոփոխություններ և լրացում կատարելու մասին» օրենքի նախագիծը և առաջարկում է նախագծի վերնագրի «ԼՐԱՑՈՒՄ» բառը փոխարինել «ԼՐԱՑՈՒՄՆԵՐ» բառով, քանի որ նախագծով կատարվում է մեկից ավելի լրացումներ։
	Չի ընդունվել։
Լրամշակված Նախագծով լրացումներ չեն նախատեսվում։


	13. Հայաստանի արհմիությունների կոնֆեդերացիա
	28.07.2022

	
	թիվ 05-02/16

	««Նվազագույն ամսական աշխատավարձի մասին» օրենքում փոփոխություններ և լրացում կատարելու մասին» ՀՀ օրենքի նախագծի վերաբերյալ առաջարկություններ և դիտողություններ չունենք։
Միաժամանակ, հարկ ենք համարում նշել, որ նախագծին կից հետազոտությունը չի բխում Հայաստանի Հանրապետության կողմից վավերացված և ՀՀ Ազգային ժողովի կողմից ընդունված իրավական ակտերի պահանջներից։
Հայաստանի Հանրապետությունը Սահմանադրությամբ հռչակվել է ինքնիշխան, ժողովրդավարական, սոցիալական, իրավական պետություն։
Որպես սոցիալական, իրավական պետության հիմնական բաղադրիչ պետք է առանձնացնել մարդկանց սոցիալական պաշտպանվածության և բարեկեցության համար օրեսնդրական երաշխիքների ապահովումը։
Մարդու իրավունքների համընդհանուր հռչակագրի 23-րդ հոդվածի 3-րդ մասի համաձայն՝ «Յուրաքանչյուր աշխատող իրավունք ունի արդար ու գոհացուցիչ վարձատրության, որը կապահովի մարդավայել գոյություն իր և իր ընտանիքի համար և անհրաժեշտության դեպքում կլրացվի սոցիալական ապահովության այլ միջոցներով», իսկ նույն Հռչակագրի 25-րդ հոդվածի 1-ին մասի համաձայն՝ «Յուրաքանչյուր ոք իրավունք ունի այնպիսի կենսամակարդակի, ներառյալ սնունդը, հագուստը, բնակարանը, բժշկական խնամքը և սոցիալական անհրաժեշտ սպասարկումը, որն անհրաժեշտ է իր և իր ընտանիքի առողջությունն ու բարեկեցությունը պահպանելու համար,...»։
Նման իրավունք է սահմանված նաև ՄԱԿ-ի Գլխավոր Ասամբլեայի կողմից ընդունված Տնտեսական, սոցիալական և մշակութային իրավունքների մասին միջազգային դաշնագրով։
Հայաստանի Հանրապետությունը, միանալով նշված միջազգային փաստաթղթերին, պարտավորվել է միջոցներ ձեռնարկել բնակչության բավարար կենսամակարդակի ապահովման համար։
Սակայն, առ այսօր Հայաստանի Հանրապետությունում օրենսդրական որևէ ակտով սահմանված չէ բավարար կենսամակարդակի հասկացությունը և նրա իրականացման մեխանիզմները։
Հայաստանի Հանրապետությունում չի կիրառվում 2004 թվականին ընդունված «Կենսաապահովման նվազագույն զամբյուղի և կենսաապահովման նվազագույն բյուջեի մասին» ՀՀ օրենքը, որի 4-րդ հոդվածի համաձայն՝ «Կենսաապահովման նվազագույն զամբյուղի և կենսաապահովման նվազագույն բյուջեի սահմանումը նպատակ ունի՝
1) գնահատել Հայաստանի Հանրապետության բնակչության կենսամակարդակը.
2) կենսամակարդակի գնահատված ցուցանիշն օգտագործել պետական սոցիալական քաղաքականություն մշակելիս և իրականացնելիս.
3) հիմնավորել սահմանվող նվազագույն աշխատավարձի, կենսաթոշակների, ինչպես նաև նպաստների և սոցիալական այլ վճարների չափերը.
4) որոշել չհարկվող եկամտի չափը»։
Նույն օրենքի համաձայն Հայաստանի Հանրապետության սոցիալ-ժողովրդագրական խմբերի և բնակչության մեկ շնչի հաշվով կենսաապահովման նվազագույն զամբյուղի կազմը և կառուցվածքը, սկսած 2004թ.-ից պետք է հաշվարկվեր ոչ պակաս, քան երեք տարին մեկ անգամ՝ ՀՀ կառավարության սահմանած կարգով մշակվող և նրա կողմից հաստատած մեթոդական հանձնարարականների հիման վրա։ Կենսաապահովման նվազագույն բյուջեի մեծությունը պետք է հիմք հանդիսանար նվազագույն աշխատավարձի, կենսաթոշակների, կրթաթոշակների, ինչպես նաև նպաստների և սոցիալական այլ վճարների չափերի սահմանման համար, իսկ նրանց մեծության միջև համամասնությունները յուրաքանչյուր տարի պետք է արտացոլվեին Հայաստանի Հնարապետության պետական բյուջեի մասին ՀՀ օրենքում։
ՀՀ վիճակագրական կոմիտեի «Հայաստանի Հանրապետության սոցիալ-տնտեսական վիճակը» բնութագրող տեղեկատվական զեեկույցների «Հետաքրքրաշարժ վիճակագրություն» բաժնում ընդգրկված ՀՀ առողջապահության նախարարության մեթոդաբանությամբ հաշվարկված նվազագույն զամբյուղի արժեքը 2022թ. 1-ին եռամսյակի դրությամբ 1 շնչի հաշվով կազմում է 76 299.2 դրամ, որի պարենային զամբյուղի արժեքը կազմում է 41 242.8 դրամ, իսկ օրական կալորիականությունը՝ 2412.1 կկալորիա։ Նշված կալորիականության կեսը ապահովված է հացամթերքով և կարտոֆիլով։
Համաշխարհային բանկի մեթոդաբանությամբ հաշվարկված նվազագույն սպառողական զամբյուղի արժեքը նույն ժամանակահատվածի համար 1 շնչի հաշվով կազմում է 60 120.6 դրամ, որից պարենային զամբյուղի արժեքը կազմում է 32 497.6 դրամ, իսկ օրական կալորիականությունը՝ 2 232.0 կկալորիա, որի կեսից ավելին ապահովված է հացամթերքով և կարտոֆիլով։
Երկու տարբեր մեթոդաբանությամբ հաշվարկված նվազագույն զամբյուղները ոչ մի իրավական ակտով սահմանված չեն և չեն կարող հիմք հանդիսանալ նվազագույն ամսական աշխատավարձի չափի որոշման համար։
Հայաստանի Հանրապետությունը 2004 թվականին վավերացնելով Աշխատանքի միջազգային կազմակերպության «Նվազագույն աշխատավարձի սահմանման մասին» թիվ 131 Կոնվենցիան պարտավորվել է ներդնել նվազագույն աշխատավարձի սահմանման ընթացակարգ և ժամանակ առ ժամանակ վերանայել այն։
Նշված կոնվենցիայի 3-րդ հոդվածի համաձայն՝ նվազագույն աշխատավարձի սահմանման ժամանակ պետք է հաշվի առնվեն՝ 
«ա) աշխատողների և նրանց ընտանիքների պահանջմունքները՝ ուշադրություն առնելով երկրում ընդունված աշխատավարձի ընդհանուր մակարդակը, կենսաապահովման նվազագույն ծախսերը, սոցիալական նպաստները և այլ սոցիալական խմբերի կյանքի համեմատական մակարդակը,
բ) տնտեսական գործոնները՝ ներառելով տնտեսական զարգացման պահանջները, արտադրողականության մակարդակը և զբաղվածության բարձր մակարդակի ձեռքբերման և պահպանման ցանկալիությունը»։
Մինչդեռ, Հայաստանի Հանրապետությունում նվազագույն ամսական աշխատավարձի չափը սահմանելիս չի կիրառվում ԱՄԿ թիվ 131-րդ Կոնվենցիայի 3-րդ հոդվածի ա) կետի պահանջը։
«Նվազագույն աշխատավարձի սահմանման մասին» ԱՄԿ թիվ 135 Հանձնարարականի 1-ին և 2-րդ կետերի համաձայն նվազագույն աշխատավարձի սահմանումը պետք է լինի պետության քաղաքականության բաղադրիչներից մեկը, որը ուղղված կլինի աղքատության դեմ պայքարի և բոլոր աշխատողների ու նրանց ընտանիքների կարիքների բավարարման ապահովմանը, ինչպես նաև վարձու աշխատողների նվազագույն աշխատավարձի թույլատրելի մակարդակների նկատմամբ անհրաժեշտ սոցիալական պաշտպանության տրամադրմանը։
Նույն հանձնարարականի 11-րդ և 12-րդ կետերում նշված է, որ նվազագույն աշխատավարձը ժամանակ առ ժամանակ պետք է վերանյավի՝ հաշվի առնելով կյանքի արժեքը և տնտեսկան խայմանները։ Այդ նպատակով անհրաժեշտ է իրականացնել նվազագույն աշխատավարձի չափի վերանայում՝ հաշվի առնելով կյանքի արժեքի գործակցի փոփոխությունը։
Աշխատանքի միջազգային կազմակերպության կողմից ուսումնասիրված 99 երկրներից 56-ում (Բելգիա, Ֆրանսիա, Պորտուգալիա, Բուլղարիա, Չեխիա, Հունգարիա, Լեհաստան, Իռլանդիա, Ֆինլանդիա, Ճապոնիա և այլն) նվազագույն աշխատավարձ սահմանելիս հաշվի է առնվում գնաճը և կյանքի արժեքը։ Նվազագույն աշխատավարձի հիմնական նպատակը ցածր վարձատրվող աշխատողներին պաշտպանելն է՝ նրանց արժանապատիվ կենսամակրդակ երաշխավորելու համար։ (Основы установления минимальной оплаты труда/Франсуа Эйро и Катрин Саже; Группа технической поддержки по вопросам достойного труда и бюро МОТ для стран Восточной Европы и Центральной Азии.-Москва: МОТ, 2010.):
Հարկ ենք համարում նշել, որ Հայաստանի Հանրապետությունում չի կիրառվում նաև ՀՀ աշխատանքային օրենսգրքի 182-րդ հոդվածի պահանջը՝ «Աշխատավարձի ինդեքսավորումը կատարվում է Հայաստանի Հանրապետության օրենսդրությամբ սահմանված կարգով։»
ՀՀ վիճակագրական կոմիտեի տվյալների համաձայն՝ Հայաստանի Հանրապետությունում 2020թ. աղքատության մակարդակը գնահատվել է 27%, որը 0.6 տոկոսային կետով բարձր է նախորդ տարվա համեմատ։ Նշված խնդրի կանոնակարգման, ինչպես նաև աշխատավարձի գնողունակության պահպանման միջոց կարող է հանդիսանալ աշխատավարձի ինդեքսավորման կարգի ընդունումը։
Հաշվի առնելով վերոշարադրվածը, առաջարկում ենք նվազագույն ամսական աշխատավարձի չափը հաշվարկելիս հիմք ընդունել վերոնշված իրավական ակտերի պահանջները։
	Չի ընդունվել։
Նվազագույն ամսական աշխատավարձի չափի բարձրացման հիմնավորված առաջարկ ներկայացնելու համար Աշխատանքի և սոցիալական հարցերի նախարարության «Աշխատանքի և սոցիալական հետազոտությունների ազգային ինստիտուտ» ՊՈԱԿ-ի կողմից իրականացվել է հետազոտություն։ Մասնավորապես, վարձատրության, երկրի մակրոտնտեսական ցուցանիշների մասին տեղեկատվություն պարունակող տեղեկատվական բազաների վերլուծության, համապատասխան մաթեմատիկական մոդելների կառուցման և միջազգային փորձի ուսումնասիրության արդյունքում առաջարկվել է 2023 թվականի համար նվազագույն ամսական աշխատավարձի 75,000 դրամ չափը։
Ընդ որում, նվազագույն ամսական աշխատավարձի չափը որոշելիս՝ հիմք է ընդունվել 5 տարբեր մեթոդներով հաշվարկված նվազագույն աշխատավարձերի միջին թվաբանականը։
Միաժամանակ, հարկ է նշել.
1. ԱՄԿ N 131 կոնվենցիային համապատասխան ՀՀ-ում նվազագույն աշխատավարձի սահմանման մեխանիզմներ ներդնելու նպատակով 2017թ. ընթացքում ԱՄԿ-ի տեխնիկական աջակցությամբ իրականացվել է  Հայաստանի Հանրապետությունում նվազագույն աշխատավարձի զարգացումների, ազդեցությունների քաղաքականության վերլուծություն:
Վերլուծության արդյունքները 2017թ. նոյեմբերի 28-ին քննարկվել են Հանրապետական եռակողմ հանձնաժողովի նիստում և դեկտեմբերի 1-ին՝  Հայաստանում նվազագույն աշխատավարձի հարցերով եռակողմ աշխատաժողովում: Նվազագույն աշխատավարձի սահմանման առաջարկվող մոդելին համաձայնություն չի տվել Հայաստանի գործատուների միությունը, որով և պայմանավորված այն սոցիալական գործընկերների կողմից չի հաստատվել:
2. Կենսապահովման նվազագույն զամբյուղի կազմի և կառուցվածքի սահմանման, սոցիալական քաղաքականության շրջանակներում դրա կիրառման միջազգային փորձը (միջազգային փորձագետների ներգրավմամբ) ՀՀ-ում տեղայնացնելու նպատակով` կատարվել են ուսումնասիրություններ, որի արդյունքում պարզվել է, որ կենսապահովման նվազագույն զամբյուղի կազմն ու կառուցվածքն օրենքով սահմանվում, և այն կապվում է սոցիալական քաղաքականության հետ միայն հետխորհրդային որոշ երկրներում, իսկ կենսապահովման նվազագույն զամբյուղի սահմանման ու կիրառման միջազգային նորմատիվներ և չափանիշներ չկան:
 Այս ուղղությամբ նպատակահարմար է գտնվել ՀՀ վիճակագրական կոմիտեի կողմից հաշվարկվող նվազագույն սպառողական զամբյուղի արժեքները (Համաշխարհային բանկի մեթոդաբանությամբ և ՀՀ առողջապահության նախարարության կողմից  մշակված պարենային զամբյուղների հիման վրա) հաշվի առնել որպես կողմնորոշիչ:
3. Աշխատավարձի ինդեքսավորման կապակցությամբ տեղեկացնում ենք, որ ՀՀ տնտեսությունում գնաճի հաշվառմամբ աշխատավարձի ճշգրտումը անխուսափելիորեն կհանգեցնի ֆիսկալ անկայունության, քրոնիկ բարձր գնաճի: Այսպես, միջազգային փորձի ուսումնասիրությունը ցույց է տվել, որ ոչ տնտեսական գործոններով պայմանավորված աշխատավարձերի բարձրացմանը հաջորդում է գների զգալի աճ (աշխատավարձերի ադմինիստրատիվ աճն, առանց աշխատուժի արտադրողականության աճի, անմիջապես ստեղծում է գնաճ, քանի որ պահանջարկն ավելի արագ տեմպերով է սկսում աճել, քան` առաջարկը): Այնուհետև, աշխատավարձերի իրական գնողունակությունը պահպանելու համար կրկին աշխատավարձերի բարձրացում է իրականացվում, ինչը հանգեցնում է միավոր աշխատուժի ծախսերի ավելացման, ինչն էլ ստեղծում է բարձր գնաճ:


	14. Միջուկային անվտանգության կարգավորման կոմիտե
	18.07.2022

	
	թիվ 01/610/885-2022

	«Նվազագույն ամսական աշխատավարձի մասին» օրենքում փոփոխություններ և լրացում կատարելու մասին» օրենքի նախագծի վերաբերյալ ՀՀ միջուկային անվտանգության կարգավորման կոմիտեն առաջարկություններ և դիտողություններ չունի։
	

	15. Կադաստրի կոմիտե

	18.07.2022

	
	Թիվ ՍԹ/7641-2022

	Ի պատասխան Ձեր 2022 թվականի հուլիսի 14-ի N ՄՆ/ԺՍ-1-3/18253-2022 գրության՝ հայտնում ենք, որ «Նվազագույն ամսական աշխատավարձի մասին» օրենքում փոփոխություններ և լրացում կատարելու մասին» ՀՀ օրենքի նախագծի վերաբերյալ առաջարկություններ և դիտողություններ չունենք:
	

	16. Վարչապետի աշխատակազմի անվտանգության խորհրդի գրասենյակ

	25.07.2022

	2. 
	Թիվ //24177-2022

	Ի պատասխան Ձեր 14.07.2022թ. թիվ ՌՍ/ԺՍ-1-3/18292-2022 գրության՝ «ՀՀ կառավարության 18.11.2021 N 1902-Լ որոշման N 1 հավելվածի 5-րդ կետի 5.1-ին ենթակետի, ինչպես նաև ՀՀ վարչապետի աշխատակազմի ղեկավարի 12.07.2022 N 02/08.3/22423-2022 հանձնարարականի կատարման շրջանակներում ««Նվազագույն ամսական աշխատավարձի մասին» օրենքում փոփոխություններ և լրացում կատարելու մասին» օրենքի նախագծի վերաբերյալ Անվտանգության խորհրդի գրասենյակը նկատառումներ և առաջարկություններ չունի։
	


	17. Առողջապահական և աշխատանքի տեսչական մարմին
	26.07.2022

	1. 
	Թիվ 01/13034-2022


	ՀՀ առողջապահական և աշխատանքի տեսչական մարմինը «Նվազագույն ամսական աշխատավարձի մասին օրենքում փոփոխություններ և լրացում կատարելու մասին» օրենքի նախագծի վերաբերյալ առաջարկություններ և դիտողություններ չունի։
	


	18. Պետական եկամուտների կոմիտե
	22.07.2022

	2. 
	Թիվ 01/3-3/51956-2022


	ՀՀ պետական եկամուտների կոմիտեն քննարկել է ««Նվազագույն ամսական աշխատավարձի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագիծը, ինչի վերաբերյալ հայտնում ենք, որ առաջարկություններ չկան։
Միաժամանակ, հայտնում ենք հետևյալը։
«Կուտակային կենսաթոշակների մասին» ՀՀ օրենքի 6-րդ հոդվածի 6-րդ մասի համաձայն՝ անձի ամսական համախառն եկամտի՝ «Նվազագույն ամսական աշխատավարձի մասին» ՀՀ օրենքի 1-ին հոդվածով հաշվետու ամսվա համար սահմանված չափի 15-ապատիկը գերազանցող գումարից (սոցիալական վճարի հաշվարկման օբյեկտի առավելագույն ամսական շեմ) կամ տարեկան համախառն եկամտի՝ «Նվազագույն ամսական աշխատավարձի մասին» ՀՀ օրենքի 1-ին հոդվածով հաշվետու տարվա հունվարի 1-ի դրությամբ սահմանված չափի 180-ապատիկը գերազանցող գումարից (սոցիալական վճարի հաշվարկման օբյեկտի առավելագույն տարեկան շեմ) սոցիալական վճարներ չեն հաշվարկվում և փոխանցվում (գանձվում): Եթե անձը եկամուտ է ստանում մի քանի աղբյուրից (ստանում է ձեռնարկատիրական եկամուտ և աշխատավարձ), ապա հաշվարկված և փոխանցված (գանձված) սոցիալական վճարների` նույն հոդվածի 7-րդ մասով սահմանված չափը գերազանցող գումարները (եթե այդպիսիք առկա են) մասնակիցներին վերադարձնելու կարգը սահմանում են հարկային մարմինը և ՀՀ կառավարության ֆինանսական ոլորտի պետական լիազորված մարմինը համատեղ հրամանով:
Հաշվի առնելով վերոնշյալը, հայտնում ենք, որ նախագծի ընդունման դեպքում փոփոխությունն ուժի մեջ մտնելու պահից կպահանջվի առնվազն վեցամսյա ժամանակահատված ՀՀ ՊԵԿ էլեկտրոնային կառավարման եկամտային հարկի, շահութահարկի և սոցիալական վճարի անձնավորված հաշվառման համակարգում սոցիալական վճարների ծրագրային ապահովման աշխատանքները կատարելու համար:
	Չի ընդունվել։
ՀՀ կառավարության 30.06.2022 նիստում ՀՀ վարչապետ պարոն Նիկոլ Փաշինյանն արդեն իսկ նշել է, որ.
«Մենք կունենանք նվազագույն աշխատավարձի բարձրացում: Նախատեսվում է, որ նվազագույն աշխատավարձը 68,000 դրամից կդառնա 75,000 դրամ, որն արդեն գործակիցներով կհաշվարկվի» (տե՛ս հետևյալ հղմամբ. 
https://www.primeminister.am/hy/press-release/item/2022/06/30/Cabinet-meeting/ ):
 Հետևաբար, ուժի մեջ մտնելու այլ ժամկետ չենք կարող սահմանել։


	Միաժամանակ, առաջարկում ենք քննարկման առարկա դարձնել «Կուտակային կենսաթոշակների մասին» ՀՀ օրենքի 6-րդ հոդվածի 6-րդ մասով սահմանված՝ սոցիալական վճարի հաշվարկման օբյեկտի առավելագույն ամսական կամ առավելագույն տարեկան շեմերի հաշվարկման հարցը: Այդ նպատակով, առաջարկում ենք նշված շեմերը հաշվարկել ոչ թե «Նվազագույն ամսական աշխատավարձի մասին» ՀՀ օրենքի 1-ին հոդվածով սահմանված նվազագույն ամսական աշխատավարձի նկատմամբ, այլ նույն օրենքի 3-րդ հոդվածով սահմանված հաշվարկային 1000 դրամի նկատմամբ՝ համապատասխան բազմապատիկի չափով: Օրինակ, ներկայիս գործող «Կուտակային կենսաթոշակների մասին» ՀՀ օրենքի 6-րդ հոդվածի 6-րդ մասով սահմանված դրույթին համապատասխան՝ սոցիալական վճարի հաշվարկման օբյեկտի առավելագույն ամսական շեմը սահմանել անձի ամսական համախառն եկամտի՝ «Նվազագույն ամսական աշխատավարձի մասին» ՀՀ օրենքի 3-րդ հոդվածով սահմանված 1000 դրամի 1020-ապատիկը կազմող գումարի չափով, իսկ առավելագույն տարեկան շեմը՝ նույն օրենքի 3-րդ հոդվածով սահմանված 1000 դրամի 12240-ապատիկը կազմող գումարի չափով։
	Չի ընդունվել։
Առաջարկը հիմնավորված չէ։ Այս առումով, մասնավորապես նշենք հետևյալը.
Սոցիալական վճարի հաշվարկման օբյեկտի առավելագույն ամսական կամ առավելագույն տարեկան շեմերի սահմանմամբ օրենքով ամրագրվում է եկամուտների որոշակի շեմ՝ որից բարձր եկամուտների մասով սոցիալական երաշխիքներ չեն տրվում։
Կարգավորման նման տրամաբանությունից ելնելով՝ նպատակահարմար է այդ շեմերը փոխկապակցել հենց նվազագույն ամսական աշխատավարձի հետ և ոչ որևէ հաշվարկային միավորի։
Մյուս կողմից, սոցիալական վճարի հաշվարկման օբյեկտի առավելագույն ամսական շեմը «Նվազագույն ամսական աշխատավարձի մասին» օրենքով սահմանված 1000 դրամ հաշվարկային միավորի նկատմամբ բազմապատիկ միավորով նախատեսելու դեպքում՝ կստացվի հաստատուն մեծություն, որը որևէ ձևով չի ինդեքսավորվի, մինչդեռ, օրենքի 1-ին հոդվածոսվ սահմանված նվազագույն ամսական աշխատավարձի չափը պարբերաբար վերանայվում է։
Նշենք նաև, որ «Կուտակային կենսաթոշակների մասին» օրենքի՝ գործող կարգավորումների տրամաբանությամբ ամրագրվում է եկամուտների որոշակի շեմ՝ որից հետո օրենքով սոցիալական երաշխիքներ չեն տրվում։


	19. Պետական վերահսկողական ծառայություն
	20.07.2022

	20. 
	թիվ Ե/1201-22

	Ի պատասխան Ձեր՝ 2022 թվականի հուլիսի 13-ի թիվ ՄՆ/ԺՍ-1-3/18253-2022 գրության՝ ներկայացված՝ ««Նվազագույն ամսական աշխատավարձի մասին» օրենքում փոփոխություններ և լրացում կատարելու մասին» օրենքի նախագծի այսուհետ՝ Նախագիծ առնչությամբ հայտնում ենք հետևյալը.
	1. Աշխատանքային օրենսգրքի այսուհետ՝ Օրենսգիրք 139-րդ հոդվածի 4-րդ մասի համաձայն՝ առանձին կատեգորիայի աշխատողների (անընդմեջ հերթապահության ռեժիմով աշխատող առողջապահական կազմակերպություններ, հոգաբարձության (խնամակալության) կազմակերպություններ, մանկական դաստիարակչական կազմակերպություններ, էներգամատակարարման, գազամատակարարման, ջերմամատակարարման մասնագիտացված կազմակերպություններ, կապի և վթարների հետևանքների վերացման մասնագիտացված ծառայություններ և այլն) աշխատաժամանակի տևողությունը կարող է կազմել օրական 24 ժամ: Այդ աշխատողների աշխատաժամանակի միջին տևողությունը շաբաթվա ընթացքում չի կարող անցնել 48 ժամից, իսկ աշխատանքային օրերի միջև հանգստի ժամանակը չի կարող պակաս լինել 24 ժամից: Նման աշխատանքների ցանկը սահմանում է Հայաստանի Հանրապետության կառավարությունը:
	ՀՀ կառավարության 2005 թվականի օգոստոսի 11–ի N 1223-Ն որոշմամբ այսուհետ՝ Որոշում սահմանվել են Օրենսգրքի 139-րդ հոդվածի 4-րդ մասով սահմանված աշխատանքների ցանկը:
	«Նվազագույն ամսական աշխատավարձի մասին» օրենքի այսուհետ՝ Օրենք 2.1-րդ հոդվածի համաձայն՝ առողջապահության, հոգաբարձության (խնամակալության), մանկական-դաստիարակչական, էներգամատակարարման, գազամատակարարման, ջերմամատակարարման, կապի և աշխատանքի այլ առանձնահատուկ բնույթ ունեցող բնագավառների աշխատողների նվազագույն ժամային տարիֆային դրույքը որոշվում է սույն օրենքի 1-ին հոդվածով սահմանված նվազագույն ամսական աշխատավարձը բաժանելով Հայաստանի Հանրապետության օրենսդրությամբ այդ աշխատողների` ամսվա համար սահմանված աշխատաժամանակի նորմալ տևողությանը:
	Այսպիսով, Օրենքի վերը նշված դրույթը վերաբերում է Օրենսգրքի 139-րդ հոդվածի 4-րդ մասում նշված՝ առանձին կատեգորիայի աշխատողներին, և դրա հիման վրա ընդունված՝ Որոշմամբ սահմանված՝ աշխատանքների ցանկին:
	Նախագծի 3-րդ հոդվածը դիտարկելով վերը նշված կարգավորումների համատեքստում՝ հարկ է նկատի ունենալ, որ Օրենքի 2.1-րդ հոդվածում արդեն իսկ նշված են առանձին կատեգորիայի աշխատողները, և առաջարկվող լրացման պարագայում ստացվելու է կրկնություն, ուստի նշված լրացումը կատարելու անհրաժեշտությունն ու նպատակահարմարությունը բացակայում է: 
	Միաժամանակ, եթե նպատակն է առավել հստակ ձևակերպում տալ, միգուցե Օրենքի 2.1-րդ հոդվածը ամբողջությամբ խմբագրվի այնպես, որ հստակ լինի, որ նշված կարգավորումը վերաբերում է կառավարության որոշմամբ սահմանված՝ առանձին կատեգորիայի աշխատողների աշխատանքի ցանկում ներառված աշխատանքներին:
	





1. Մասամբ է ընդունվել։
«Նվազագույն ամսական աշխատավարձի մասին» օրենքի այսուհետ՝ Օրենք 2.1-րդ հոդվածով վկայակոչված են «առողջապահության, հոգաբարձության (խնամակալության), մանկական-դաստիարակչական, էներգամատակարարման, գազամատակարարման, ջերմամատակարարման, կապի և աշխատանքի այլ առանձնահատուկ բնույթ ունեցող բնագավառների աշխատողները»։ Այս մասով հարկ է նշել, որ Աշխատանքային օրենսգրքի 142-րդ հոդվածի 7-րդ մասի համաձայն՝ առողջապահական, հոգաբարձության (խնամակալության), մանկական դաստիարակչական, էներգամատակարարման, գազամատակարարման, ջերմամատակարարման, կապի և աշխատանքի այլ առանձնահատուկ բնույթ ունեցող բնագավառների աշխատողների աշխատանքի և հանգստի ռեժիմի առանձնահատկությունները սահմանում է ՀՀ կառավարությունը: Նշենք, որ այն սահմանված է ՀՀ կառավարության 01.02.2007 N 201-Ն որոշմամբ։ Այսինքն՝ Օրենքի 2.1-ին հոդվածով սահմանված աշխատողները հանդիսանում են այն աշխատողները, որոնց աշխատանքի և հանգստի ռեժիմի առանձնահատկությունները սահմանված են N 201-Ն որոշմամբ, և նրանք չեն հանդիսանում Աշխատանքային օրենսգրքի 139-րդ հոդվածի 4-րդ մասով սահմանված աշխատողներ (այսինքն՝ նաև ՀՀ կառավարության 11.08.2005 N 1223-Ն որոշման հետ կապ չունեն)։ 
Մասնավորապես անդրադառնանք նաև՝ Աշխատանքային օրենսգրքի 139-րդ հոդվածի 4-րդ մասով սահմանված աշխատողներին, որոնք են  առանձին կատեգորիայի աշխատողները (անընդմեջ հերթապահության ռեժիմով աշխատող առողջապահական կազմակերպություններ, հոգաբարձության (խնամակալության) կազմակերպություններ, մանկական դաստիարակչական կազմակերպություններ, էներգամատակարարման, գազամատակարարման, ջերմամատակարարման մասնագիտացված կազմակերպություններ, կապի և վթարների հետևանքների վերացման մասնագիտացված ծառայություններ և այլն), որոնց աշխատաժամանակի տևողությունը կարող է կազմել օրական 24 ժամ:
Այսինքն՝ Նախագծի քննարկվող տարբերակով առաջարկվող լուծումը նախատեսվել էր, ոչ թե ՀՀ կառավարության 01.02.2007 N 201-Ն որոշմամբ, այլ ՀՀ կառավարության 11.08.2005 N 1223-Ն որոշմամբ սահմանված աշխատողների մասով։
Նշենք նաև, որ շահագրգիռ քննարկումների արդյունքում, այնուամենայնիվ, Նախագծի 3-րդ հոդվածը խմբագրվել է և առաջարկվող կարգավորումը հանվել է նախագծից (այս մասով տե՛ս սույն ամփոփաթերթում ՀՀ վարչապետի աշխատակազմի քաղաքացիական ծառայության գրասենյակի կողմից ներկայացված համապատասխան դիտարկումը, որը ևս հաշվի է առնվել նշված կարգավորումը նախագծից հանելու համար)։

		2. Նախագծի 4-րդ հոդվածով առաջարկվող լրացման կապակցությամբ առաջարկում են Օրենքի 4-րդ հոդվածում նշված՝ «խրախուսման այլ վճարները» բառերը փոխարինել «հավելավճարները» բառով՝ նկատի ունենալով, որ Օրենսգրքի իմաստով խրախուսման միջոցները սպառիչ թվարկված են:
	Օրենքի նույն դրույթում առաջարկում ենք լրացում կատարել նաև «դրոշմանիշային վճարների» մասով, կամ «վճարները» բառից առաջ լրացնել «կամ պարտադիր այլ» բառերը:
	2. Ընդունվել է
«Նվազագույն ամսական աշխատավարձի մասին» օրենքի 4-րդ հոդվածից Նախագծի լրամշակված տարբերակով առաջարկվում է հանել  «խրախուսման այլ վճարները» բառերը, իսկ «նպատակային սոցիալական վճարները» բառերը փոխարինել «օրենքով սահմանված պարտադիր այլ վճարները» բառերով։ 
 Միաժամանակ տեղեկացնում ենք, որ «հավելավճարները» բառն արդեն իսկ առկա է նշված հոդվածում։

	3. Հաշվի առնելով, որ քննարկվող Օրենքը ուղղակիորեն առնչվում է «Պետական պաշտոն և պետական ծառայության պաշտոն զբաղեցնող անձանց վարձատրության մասին» օրենքին, մասնավորապես նույն օրենքի 2-րդ հոդվածի 6-րդ, 5-րդ հոդվածի 2-րդ և 2.3-րդ մասերով սահմանված կարգավորումներին՝ առաջարկում ենք քննարկման առարկա դարձնել նաև «օրենքով սահմանված նվազագույն ամսական աշխատավարձի անվանական չափի» սահմանման հնարավորությունը:
	Չի ընդունվել։
Հաշվի առնելով այն, որ «Նվազագույն ամսական աշխատավարձի մասին» օրենքով չի կարող սահմանվել նվազագույն ամսական աշխատավարձի անվանական չափ, այն հիմնավորմամբ, որ աշխատողների համար նվազագույն ամսական աշխատավարձի անվանական չափը մեկ մեծություն չէ։ Այսինքն՝ տարբեր աշխատողների համար աշխատավարձի տարբեր անվանական չափեր կարող է լինել։

		4. Միաժամանակ, հաշվի առնելով, որ Նախագծով մի քանի լրացում է առաջարկվում կատարել՝ անհրաժեշտ է վերնագրում «լրացում» բառը փոխարինել «լրացումներ» բառով:
	4. Չի ընդունվել։
Լրամշակված Նախագծով լրացումներ չեն նախատեսվում։

	21. Վիճակագրական կոմիտե
	25.07.2022

	22. 
	թիվ Ե/1143-22

	Ի պատասխան Ձեր 14.07.2022թ-ի թիվ ՄՆ/ԺՍ-1-3/18253-2022 գրության, սույնով տեղեկացվում է Ձեր առ այն, որ ԱՐՄՍՏԱՏ-ը ««Նվազագույն ամսական աշխատավարձի մասին» օրենքում փոփոխություններ և լրացում կատարելու մասին» օրենքի նախագծի վերաբերյալ առաջարկություններ և դիտողություններ չունի:
	

	Միաժամանակ հարկ է նշել, որ «Հայաստանի Հանրապետությունում նվազագույն աշխատավարձի չափի վերաբերյալ հիմնավորված առաջարկության ներկայացում, նվազագույն աշխատավարձի ինդեքսավորման մեթոդաբանության մշակում» հետազոտություն թեմայով աշխատանքների կատարման հաշվետվության հավելվածում առկա են հետևյալ տեխնիկական վրիպակները՝ 
	

	1. «6. Նվազագույն ամսական աշխատավարձի, աղքատության գծի և նվազագույն սպառողկան զամբյուղի չափերի և դրանց միջև փոխադարձ կապի գնահատում» կետի 8-րդ պարբերությունում (էջ 24) «բերված են 18-ում և 19-ում» բառերը փոխարինել «բերված են գծանկարներ 18-ում և 19-ում» բառերով:
	1. Ընդունվել է։
Հետազոտությունը համապատասխանաբար խմբագրվել է։

	2. «7. Նվազագույն աշխատավարձի աճի ազդեցության գնահատումը պետական բյուջեի և մասնավոր հատվածի վրա» կետի առաջին նախադասությունում հիշատակվում է աղյուսակ 12, սակայն տվյալ փաստաթղթում աղյուսակ 12-ը բացակայում է:
	2. Ընդունվել է։
«Աղյուսակ 12» բառերը փոխարինվել են «Աղյուսակ 9» բառերով։

	23.  Քաղաքաշինության կոմիտե
	29.07.2022

	24. 
	թիվ 01/16.2/7919-2022

	Հայտնում ենք Ձեզ, որ ««Նվազագույն ամսական աշխատավարձի մասին» օրենքում փոփոխություններ և լրացում կատարելու մասին» օրենքի նախագծի վերաբերյալ ՀՀ քաղաքաշինության կոմիտեն դիտողություններ և առաջարկություններ չունի:
	

	25. Վարչապետի աշխատակազմի քաղաքացիական ծառայության գրասենյակ
	28.07.2022

	26. 
	թիվ /46.3/24796-2022

	Ուսումնասիրելով Ձեր՝ 2022 թվականի հուլիսի 14-ի N ՄՆ/ԺՍ-1-3/18253-2022 գրությամբ ներկայացված «Նվազագույն ամսական աշխատավարձի մասին» օրենքում փոփոխություններ և լրացում կատարելու մասին» օրենքի նախագիծը (այսուհետ՝ Նախագիծ)՝ ստորև ներկայացնում ենք մեր առաջարկությունները:
«Նվազագույն ամսական աշխատավարձի մասին» օրենքի (այսուհետ՝ Օրենք) նոր խմբագրությամբ շարադրվող 2-րդ հոդվածի նախաբանում «կամ ոչ լրիվ աշխատաժամանակի ռեժիմով» բառերի լրացման դեպքում կարծում ենք դրույթը կարող է որոշակի տարընկալումների տեղիք տալ: Մասնավորապես Աշխատանքային օրենսգրքի 84-րդ հոդվածի 1-ին մասի 7-րդ կետի համաձայն՝ աշխատանքի ընդունման մասին անհատական իրավական ակտում, աշխատանքային պայմանագրում նշվում է հիմնական աշխատավարձի չափը և (կամ) այն որոշելու ձևը: Այսինքն, ինչպես աշխատաժամանակի նորմալ տևողությամբ, այնպես էլ ոչ լրիվ աշխատաժամանակի կամ աշխատաժամանակի գումարային հաշվարկի ռեժիմով աշխատողների պարագայում աշխատանքային պայմանագրում կարող է սահմանվել ժամային տարիֆային դրույքաչափը: Իսկ առաջարկվող ձևակերպման դեպքում հարց է առաջանալու, թե արդյոք աշխատաժամանակի գումարային հաշվարկի դեպքում այն կիրառելի չէ: Բացի այդ, հիշյալ դրույթում նշված առաջին երկու պայմանները վերաբերում են աշխատանքի վարձատրության համակարգերին, իսկ լրացվող պայմանը՝ աշխատաժամանակի ռեժիմին: Խնդրի լուծման նպատակով, ոչ լրիվ աշխատաժամանակի ռեժիմով աշխատողների հիմնական աշխատավարձի որոշման համար առաջարկում ենք սահմանել առանձին դրույթ Աշխատանքային օրենսգրքում:
	Ընդունվել է։
Նախագիծն այս մասով խմբագրվել է։

	Նախագծի 3-րդ հոդվածով Օրենքի 2.1-ին հոդվածում առաջարկվող փոփոխությունը կարծում ենք խնդրահարույց է, քանի որ օրական 24 ժամ աշխատաժամանակի տևողությամբ աշխատանքներում ընդգրկված աշխատողների համար օրենսդրությամբ աշխատաժամանակի նորմալ տևողություն սահմանված չէ, իսկ սահմանված աշխատաժամանակի տևողությամբ ժամային դրույքաչափը որոշելու դեպքում այն ցածր կլինի Օրենքի 2-րդ հոդվածի 1-ին մասով սահմանված չափից:
	Ընդունվել է։
Նախագիծն այս մասով խմբագրվել է, և կարգավորումը հանվել։

	Ինչ վերաբերում է Նախագծի 1-ին հոդվածով առաջարկվող նվազագույն ամսական աշխատավարձի չափին, ապա Քաղաքացիական ծառայության գրասենյակը Վարչապետի աշխատակազմ է ներկայացրել պետական պաշտոն և պետական ծառայության պաշտոն զբաղեցնող անձանց բազային աշխատավարձի չափի բարձրացման վերաբերյալ առաջարկություն:
	Ընդունվել է ի գիտություն։

	27.  Վարչապետի աշխատակազմի տեսչական մարմինների աշխատանքների համակարգման գրասենյակ
	25.07.2022

	28. 
	թիվ 48/51.3/24064-2022

	Ի պատասխան Ձեր՝ 2022 թվականի հուլիսի 18-ի թիվ ՄՆ/ԺՍ-1-3/18683-2022 գրության՝ հայտնում եմ, որ Վարչապետի աշխատակազմի տեսչական մարմինների աշխատանքների համակարգման գրասենյակը, իր իրավասությունների շրջանակում ««Նվազագույն ամսական աշխատավարձի մասին» օրենքում փոփոխություններ և լրացում կատարելու մասին» օրենքի նախագծի վերաբերյալ դիտողություններ և առաջարկություններ չունի:
	

	29.  Ոստիկանություն
	19.07.2022

	30. 
	թիվ 1/29/62992-22

	Ձեր 12.07.2022թ. N ՄՆ/ԺՍ-1-3/18253-2022 գրությամբ ներկայացված «»Նվազագույն ամսական աշխատավարձի մասին» օրենքում փոփոխություններ և լրացում կատարելու մասին» օրենքի նախագծի վերաբերյալ ՀՀ ոստիկանությունը առաջարկություններ և դիտողություններ չունի։
	

	31.  Մարդու իրավունքների պաշտպան
	25.07.2022

	32. 
	թիվ 01/13.2/3883-2022

	Ի պատասխան՝ 2022 թվականի հուլիսի 14-ի թիվ ՄՆ/ԺՍ-1-3/18253-2022 գրության՝ տեղեկացնում եմ, որ ««Նվազագույն ամսական աշխատավարձի մասին» օրենքում փոփոխություններ և լրացում կատարելու մասին» օրենքի նախագծի վերաբերյալ նկատառումներ չկան։
	

	33.  Հայաստանի արդյունաբերողների և գործարարների միություն
	03.08.2022

	34. 
	թիվ 92

	Ի պատասխան Ձեր ՌՍ/ԺՍ-1-3/18292-2022 գրության հայտնում ենք, որ «Նվազագույն ամսական աշխատավարձի մասին» օրենքում փոփոխություններ և լրացում կատարելու մասին» ՀՀ օրենքի նախագծի վերաբերյալ առաջարկություններ և դիտողություններ չունենք։
	


	26. Ազգային անվտանգության ծառայություն
	

	1. 
	

	 «Նվազագույն ամսական աշխատավարձի մասին» օրենքում փոփոխություններ և լրացում կատարելու մասին» ՀՀ օրենքի նախագիծն Աշխատանքի և սոցիալական հարցերի նախարարության 13.07.2022 N ՄՆ/ԺՍ-1-3/18253-2022 գրությամբ կարծիքի է ուղարկել նաև Ազգային անվտանգության ծառայություն, սակայն վերջիններիս կողմից կարծիք չի ներկայացվել։
	

	27.  Հայաստանի գործատուների հանրապետական միություն
	

	2. 
	

	 «Նվազագույն ամսական աշխատավարձի մասին» օրենքում փոփոխություններ և լրացում կատարելու մասին» ՀՀ օրենքի նախագիծն Աշխատանքի և սոցիալական հարցերի նախարարության 14.07.2022 N ՌՍ/ԺՍ-1-3/18292-2022 գրությամբ կարծիքի է ուղարկել նաև Հայաստանի գործատուների հանրապետական միություն, սակայն վերջիններիս կողմից կարծիք չի ներկայացվել։
	

	28. Առևտրաարդյունաբերական պալատ
	

	3. 
	

	 «Նվազագույն ամսական աշխատավարձի մասին» օրենքում փոփոխություններ և լրացում կատարելու մասին» ՀՀ օրենքի նախագիծն Աշխատանքի և սոցիալական հարցերի նախարարության 14.07.2022 N ՌՍ/ԺՍ-1-3/18292-2022 գրությամբ կարծիքի է ուղարկել նաև Առևտրաարդյունաբերական պալատ, սակայն վերջիններիս կողմից կարծիք չի ներկայացվել։
	

	29.  Արդարադատության նախարարություն
	30.08.2022

	4. 
	թիվ //38134-2022

	««Նվազագույն ամսական աշխատավարձի մասին» օրենքում փոփոխություններ կատարելու մասին» և «Հայաստանի Հանրապետության աշխատանքային օրենսգրքում փոփոխություններ և լրացում կատարելու մասին» օրենքների նախագծերի վերաբերյալ մեր իրավասությունների շրջանակներում առարկություններ չունենք։
	



